
Inatsisartunut ilaasortaq Karl-Kristian Kruse 
Karl-Kristina Kruse, Siumut 
-IMaani 

Inatslsartunut lIaasortap Kari-Kristian Krusep, Siumut, § 37.1 tunngavlgalugu 
apeqquteqaataanut poortukkanlk nassiusslsarneq aamma pllersuineq plllugu 
apeqquteqaataanut allakkatigut aklssuteqaat. 

1. Royal Arctic Line nassiussanik toqqaannarnerusumlk apuussullernlssaannik 
Naalakkersuisut pilersaaruteqarpat? 

Royal Arctic Linep Kalaallit Nunaannut aamma nunami namminermi iIIoqarfiit 
akornanni assartuisarnera kiffartuussinissamut isumaqatigiissummut ilaavoq. 
Nunaqarfinnut pilersuinermut tunngatillugu tamanna Namminersorlutik Oqartussat 
aamma Royal Arctic Bygdeservice akornanni sullissinissamut 
isumaqatigiissuteqarsimanikkut aaqqinneqarsimavoq. 

Naalakkersuisut Royal Arctic Linep tunngaviusumik angalanissamut pilersaarutaa 
akuersissutigisarpaat aamma ingerlaavartumik Royal Arctic Bygdeservicep 
nunaqarfinni pilersuinissaanut tunngatillugu sullissinissamik isumaqatigiissut 
isumaqatigiinniutigineqartarpoq. Assartuinissamut pilersaarut piviusoq Royal Arctic 
Linemit aamma Royal Arctic Bygdeservicemit pilersaarusiorneqartarput. 
Naalaakkersuisut paasisaat tunngavigalugit assartuinermut pilersaarutaasup 
atorneqartup allanngortinneqarnissaanik isumaliuuteqartoqanngilaq. 

Tamatumunnga pissutaavoq maannakkut assartuinermut pilersaarummi 
atorneqartumi anguniarneqarmat pilersuisussaatitaanerup isumannaatsuunissaata 
annertunissaa sapinngisamik atugassat ikinnerpaat (umiarsuit) atorlugit. 
Tamatumunnga pissutaavoq umiarsuarnut aningaasaliissuteqarneq aamma 
tamatuma kingunerisaanik ingerlatsineq (inuttaqarneq aamma aserfallatsaaliuineq) 
tassaammata umiarsuaatileqatigiiffinnut aningaasartuutaasartut annertunersaat. 
Tassa imaappoq umiarsuit marluk 400 sømil!t katillugit angalatikkaanni taakku 
umiarsuarnit pingasunit katillugit 300 sømilinik angalatitsinermit akikinneruvoq. 
Tassa naak orsussaq annertunerusoq pisariaqaraluartoq, taava umiarsuarmik 
ataasiinnarmik pisinermut aamma ingerlatsinermut aningaasatuutit 
annertunerujussuussapput. Aaqqiissutissaq ujartorneqartoq tassa 
toqqaannarnerusumik aamma pilertornerusumik sullissineq atortussanik 
amerlanerusunik pisariaqartitsissaaq tamannalu pissutigalugu 
malunnaateqarluartum ik akisunerussalluni. 

2. Klffartuussinissamut isumaqatigiissusiornermi imminut pilersornerup 
sluarsarnissaanut assartulnlkkut Naalakkersuisut qanoq pilersaaruteqarpat? 

Imakkut assartuinermi angalaneq toqqaannarnerusunngorlugu 
allanngortinneqassappat, taava tamatuma kingunerisaanik kiffartuussinissamut 
isumaqatigiissut allanngortinneqartariaqarpoq imaluunniit sullissinissamut nutaanik 

isumaqatigiissuteqartoqassalluni. Taamatuttaaq toqqaannarnerusumik 
assartuinerup kingunerissavaa akigititanik qaffaaneq tassa angalavigisartakkat 
annaasaqaataaffiusut matussutissaqartinniarlugit. Maannakkorpiaq Naalakkersuisut 
kiffartuussinissamik isumaqatigiissummik imaluunniit sullissinissamik 
isumaqatigiissutinik allanngortitsinissaminnik pilersaaruteqanngillat. 

Inussiarnersumik inuuliuaqqusillunga 

